
Доллар — 98,86

Евро — 104,04
Валютёйы аргъБоныхъёд Хурыскаст — 06,08

Хурныгуылд — 17,26Боны дёргъ — 11,18
Республикёйы гидрометцентр куыд хъусын кёны, афтёмёй абон, 10 октябры, нё

уардзён. Уёлдёфы температурё республикёйы — 10-15 градусы хъарм, Дзёуджы-
хъёуы — 10-12 градусы хъарм. 12 +

Цёйут, ёфсымёртау, радтём нё къухтё
Абон кёрёдзимё, Иры лёппутё!..

Цёгат Ирыстоны республикон адёмон газет
Республиканская народная газета Северной Осетии

№№ 118877 ((2255991166))

КЁСУТ НОМЫРЫ:
К

СПОРТИВОН ФИДИУЁГ

Фехтовани 

ДУГТЫ БАСТДЗИНАД 

Уёлахиз уёд нё зынаргъ Ирыстон! 

ЁЁццёёггёёллоонн ёёввззааггыылл ааддёёййммаагг
ззооннддыы ммёёссыыгг ннёё ссааммааййддззёённ..

ТЫБЫЛТЫ Алыксандр

ДДДДззззыыыыррррддддыыыы   ффффаааарррр нннн

НЫСАНТЁ

Советы уынаффётё 

Газет цёуын райдыдта 11923 азы 114 мартъийы — газета издается с 114 марта 11923 года

2023 азы 10 октябр — кёфты мёйы 10 бон, дыццёг Аргъ 10 сомы

2024 азы фыц-
цаг ёмбисён га-
зеттё ёмё жур-
налтё рафыссыны
сёйраг кампани
райдыдта ацы азы 1
сентябры. Иннё
хёттытау ныр дёр
та "Рёстдзинад"-ы
иузёрдион кёсджы-
тё рафысдзысты сё
уарзон газет.
Фёлё цард "зы-

наргъдёр" куыд кё-
ны, афтё рёстёгёй-
рёстёгмё бафты газеттё
ёмё журналтё рафыссы-
ны аргъыл. Афтё, хъыгагён, уыдзён
ныр дёр. 2024 азы фыццаг ёмбисён
газет "Рёстдзинад" рафыссыны аргъ
у 1 319 сомы ёмё 10 капеччы, адё-
мы льготон къордтём чи хауы, уыдо-
нён та газет рафыссён ис асламдё-
рёй, ома, 1 077 сомы ёмё 30 капек-
кёй. 

Нё зынаргъ га-
зе т кёсджытё ,
Ирыстоны истори,
ирон адёмы ёгъ-
дёуттё, ирон ав-
заг, ирон фысджы-
ты, нывгёнджыты
уацмыстё зонын
уё кёд фёнды
ёмё, нё рёзгё
фёсивёд сё ма-
дёлон ёвзаг уар-
зой ёмё йё ахуыр
кёной, уымё кёд
бёллут, уёд, уё

хорзёхёй, рафыссут газет
"Рёстдзинад". Ёмё ёхсёз

мёйы дёргъы алы хёдзармё дёр
хёсдзён ног хабёрттё, зонгё уё
кёндзён, Ирыстоны ёмё Уёрё-
сейы царды цы ивддзинёдтё цёуы,
уыдонимё, дзурдзён уын нё ив-
гъуыды, нё абоны ёмё нё сомбоны
тыххёй.
АЛЫ ИРОН ХЁДЗАРЁН ДЁР —

ГАЗЕТ "РЁСТДЗИНАД"!

Газетфыссынад

"Рёстдзинад" — 2024 азы
фыццаг ёмбисён 

Хъайтары кадёнЁхсызгон цау Республикон программёйы фёлгёты

Республикёйы тагъд ёххуысы рацёугё бри-
гёдты кусджытён лёвёрд ёрцыд сёрмагонд
дарёсы хуыз.
РЦИ-Аланийы Сёргълёууёг Сергей Меняй-

лойы фёдзёхстмё гёсгё, Цёгат Ирыстоны
Ёнёниздзинад хъахъхъёнынады министрад
ацы аз службё "03"-йы дохтыртё, фелсыртё

ёмё шо-
ф ы р т ё н
з ы м ё г о н
дарёсы 881
фёлы с ты
бахуыйын
к о д т а .
Уыд о нё й
уал 448
фёлы с ты
р а й с т о й
республи -
кёйы ра-
йонты ме-

дицинон уагдёттё, 433 фёлысты та дзы рат-
дзысты Дзёуджыхъёуы Тагъд ёххуысы стан-
цёйён.
Тагъд ёххуысы рацёугё бригёдты кусджы-

тён сёрмагонд уёлёдарёс бахуыдтой, нырык-
кон домёнтё ёмё хи сёрмагонд бёрстытё
хынцгёйё. Афтёмёй  тагъд ёххуысы кусджы-
ты сёрмагонд дарёсёй сифтонг кёныны
фарста ёхгёд ёрцыд.
Уё зёрдыл уын ёрлёууын кёндзыстём,

2022 азы  тагъд ёххуысы службёйы кусджы-
тён  кёй радтой сёрдыгон дарёс. 
Уый тыххёй фехъусын кодта РЦИ-Аланийы

Сёргълёууёджы ёмё Хицауады пресс-служ-
бё.

Нё уацхёссёг

Журналистты хёдзары арёзт ёрцыд конференци
ёхсарджын ирон, зынгё ёфсёддон архайёг, инё-
лар-булкъон, Советон Цёдисы Хъёбатыр  Мамсы-
раты Джиоры фырт Хаджумары райгуырды 120 азы
боны кадён Бетъырбухы хицауады Ёддагон баст-
дзинёдты комитеты ёмё ацы горёты ирон
диаспорёйы хъёппёрисёй.

Фембёлды архайдтой: ирётты къорд — хъайтары ём-
зёххонтё, фысджытё, паддзахадон ёдасдзинады вете-
рантё, студенттё. Сёрмагонд службёты историк, Уёрё-
сейы Фысджыты цёдисы уёнг Сергей Рац скодта доклад

Мамсыры-фырты цард ёмё куысты тыххёй — Граждайнаг
хёсты, Финляндиимё хёсты, Фыдыбёстёйы Стыр хёсты
архайёджы тыххёй.  Сергей Рац бахахх кодта 1920 азты
Кавказы урсгвардионты ныхмё тохы, Мадрид бахъахъхъё-
ныны 1936 азы, диверсион-сгарёг къордтё цёттё кёны-
ны, немыцы фёсчъылдым партизанты къордтё аразыны,
нацистты лагертёй ахст адёмы уёгъд кёныны, фашистон
Герман ныппырх кёныны  Мамсыраты Хаджумары стыр ба-
вёрд. Фыссёг Бетъырбухы ирон диаспорёйён балёвар
кодта йё чиныг "Советники Сталина в Испании. 1936-
1939 г."

Владимир ВАСИЛЬЕВ, 
"Литературон газет",

27 сентябр-3 октябр №38 (6903) www.lgz.ru

Уыцы ахсджиаг цауы
фёдыл бынёттон цёр-
джытён арфё ракён-
гёйё, республикёйы ра-
замонёг куыд фёнысан
кодта, афтёмёй ног
комплексы фёрцы фыл-
дёр адёмён фёзындзён

спорты алыхуызты ар-
хайыны фадат. Зёгъём,
боны дёргъы ног комплек-
сы лёггёдтёй спайда кё-
ныны фадат уыдзён 100
адёймагёй фылдёрён. 

— Ныртёккё нё сёй-
рагдёр хёс у республи-
кёйы цёрджыты ёп-
пётвёрсыг райрёзтён
хъёугё фадёттё сара-
зын. Ёмё уымён, фыц-
цаджы-фыццагдёр, ахъаз
сты райрёзты федералон
ёмё регионалон програм-
мётё, — бафиппайдта
Сергей Меняйло.
Фысымтё ёмё уаз-

джытё базонгё сты спор-
т и в о н -д зёбёх гёнён
комплексы фадёттимё.
Афтё, 5 мин квадратон
метрыл ёрбынёттон сты
футбол ёмё спорты иннё
хуызты архайынён сёрма-
гонд фёзтё. Районы фё-
сивёд уым архайдзысты
уёгъдибар хъёбысхёс-
тёй, боксёй, акробати-
кёйё, баскетболёй, во-
лейбол ёмё спорты иннё
хуызтёй секциты. Ног
спортивон объект дзуапп
дётты ёппёты нырыккон-
дёр нормативон домён-
тён.
Фёстёдёр Сергей Ме-

няйлойён сёрмагонд
фембёлд уыд Ёрёфы ра-
йоны сёргълёууёг Ха-
мыхъоты Робертимё.
Фембёлды архайджытё
се 'ргом аздёхтой районы
дарддёры социалон-эко-
номикон райрёзты
фарстатём. 

РЦИ-Аланийы 
Сёргълёууёджы
ёмё Хицауады 
пресс-службё

Зёгъём, боны фёткы
уыд Ногиры бынмё хиды
рацарёзт. Зындгонд куыд
у, афтёмёй уалдзёджы
донивылдтыты аххосёй
ацы хид ныккалд. Уыцы
ёууёл бирё къуыхцытё
ёвзёрын кёны транспор-
ты змёлдён. 
Дзанайты Барис куыд

радзырдта, афтёмёй
2023 азы кёронмё
хъуамё цёттёгонд ёр-
цёуа хиды рацарёзты
проектон-сметон докумен-
таци. Уыцы фарстамё ныр

йе 'ргом аздахдзён УФ-йы
Транспорты министрад
дёр. Дзанайты Барис
ёмё Андрей Костюк куыд
баныхас кодтой, афтёмёй
федералон ведомствёйы
ёххуысёй ацы ёмё иннё
ахсджиаг объектты цалцёг
ёмё арёзтады фарстатё
лыггонд цёудзысты бёл-
вырд фёткы бындурыл.

— Федералон центры
ёххуысёй зынгё куыст
цёуы республикёйы авто-
мобилон фёндёгты нывы-

ладыл. Зёгъём, ацы аз
фёндёгты арёзтад ёмё
цалцёгён нысангонд ёр-
цыд 5 миллиард сомёй
фылдёр. Уыцы фёрёз-
тёй базилдзысты алыхуы-
зон 70 объектмё. Цёгат
Ирыстоны Сёргълёууёг
Сергей Меняйло рес-
публикёйы Хицауадён ба-
хёс кодта, цёмёй амынд
фарстатыл ёнгом ём-
гуыстад кёна федералон
ведомствётимё. Ёмё
уыцы архайды иудадзыг-

дёр ёнкъарём УФ-йы
Транспорты министрады
аудынад дёр, — загъта
Дзанайы-фырт.
Фембёлды архайджыты

ныхасмё гёсгё, фыц-
цаградон ёргом здёхт
цёудзён республикёйы
ахсджиагдёр туристон бы-
нётты фёндёгты ны-
выладмё дёр. 

СЛАНТЫ Аслан

Цёгат Ирыстоны
фёкъаддёр вирусон хёц-
гё низёй (ОРВИ) рынчын
адёмы нымёц. Уый тых-
хёй фехъусын кодта "Рос-
потребнадзор"-ы управле-
нийы разамонёг Тыбылты
Алан. "Дарддёр нём цё-
уы гриппёй иммунизаци,
абоны онг уыцы низы ных-
мё хосы судзинтё скодтам
132 мин адёймагён.
Амынд ис, цёмёй сывёл-
лётты ахуырадон бынётты
райсомёй цёстдард цёуа
се 'нёниздзинадмё, бёл-
вырд зоной, цал сывёлло-
ны ёмё цёй аххосёй не
'рбацыдысты ахуырмё".
Абоны онг вирусон хёц-

гё низёй рынчын скъо-
ладзауты нымёц у ёдёп-
пёт 13 проценты. Цёгат
Ирыстоны ахуырад ёмё
наукёйы министрады раза-
монёг Алыбегты Эллё
куыд загъта, афтёмёй
нём ныртёккё карантины
уагыл ёхгёд скъолатё
нёй. Рёвдауёндётты не
сты, чи дзы хъуамё уа,
уыдоны 30 проценты, кё-
цытёй ёрмёст 8 проценты
сты вирусон хёцгё низёй
рынчын сабитё. Ёртё
рёвдауёндоны сёхгёдтой
карантины.

ХУАСДЗАУТЫ Алинё

Тагъд ёххуысы 
кусджытён —
сёрмагонд дарёс

Ёхсарджын 
ирон

Цыколайы байгом спортивон-
дзёбёхгёнён комплекс

Ивгъуыд майрёмбоны Цыколайы байгом нырык-
кон спортивон-дзёбёхгёнён комплекс. Кадджын
ёмбырды архайдта РЦИ-Аланийы Сёргълёууёг
Сергей МЕНЯЙЛО. Ног объект арёзт ёрцыд Цёгат
Ирыстоны республикон программё "Хъёууон цё-
рён бынётты ёппётвёрсыг райрёзт"-ы фёлгёты.

Ёнёниздзинад

Кусынц ёппёт
скъолатё дёр

Кусёг фембёлд

Ногиры бынмё хид ёмё ёндёр
ахсджиаг объекттё

Мёскуыйы кусёг
балцы уёвгёйё,
РЦИ-Аланийы Хи-
цауады Сёрдар
ДЗАНАЙТЫ Бари-
сён кусёг фембёлд
уыд Уёрёсейы транс-
порты министры фыц-
цаг хёдивёг Андрей
КОСТЮКИМЁ. Ны-
хасы архайджытё се
'ргом аздёхтой рес-
публикёйы транспор-
тон инфраструкту-
рёйы объектты ны-
выладмё.

— Проекты аргъ слёууыд 20
милуан сомы. Уыдонёй 11,8
милуаны бахаста нё рес-
публикёйы Хъёууон хёдзара-
ды министрад.
Уыцы ахсджиаг цауы тыххёй

ног куыстуаты коллективён
зёрдиаг арфё ракодта ми-
нистрады сёргълёууёджы
хёдивёг Тауаситы Алан.
Кооперативы разамонёг

Цёгёраты Руслан куыд
загъта, афтёмёй дзы кусдзён дёс адёймаджы, сё мызд
— 30 мин сомы. Иу уысмён куыстуат бакусдзён 2 тон-
нёйы ёхсыр, иу суткёмё та — 6 тоннёйы бёрц.  

ГУГКАТЫ Жаннё

Ног куыстуётты архайд

Уыдзыстём 
цыхтимё

Горётгёрон районы кадджын уавёры байгом цыхт-
ахсён кооператив "Аланыстоны хёлц". Уый кусдзён
Ирыхъёуы, Плиты Грисы номыл уынджы 2-ём хё-
дзары. Цыхтытё ахсын у хъёууон хёдзарады про-
дукци кусыны кооперативы архайды къабёзтёй иу.

Советы ёмбырды ар-
хайдтой РЦИ-Аланийы
Сёргълёууёг Сергей
Меняйло, Цёгат Кавказы
федералон зылды Уёрё-
сейы Президенты Ёххёст-
барджын минёвары хёди-
вёг Владимир Надыкто,
Уёрёсейы промышлен-
никтё ёмё амалхъомты
цёдисы президент Алек-
сандр Шохин, егъау про-
мышленнон ёмё амалхъо-
мадон компаниты разамон-
джытё ёмё специалисттё.
Сергей Меняйло ёмбыр-

ды архайджытён зёрдиаг
салам загъта Ирыстоны
зёххыл. 

— Ёхсызгонёй мё фё-
бёрёг кёнын фёнды,
Уёрёсейы промышлен-
никтё ёмё амалхъомты
цёдисимё республикёйы
ёмгуыстад фидардёр кёй
кёны, уый. Иумёйаг хъару-
тёй бирё фёрныг проект-
тыл бакусынвёнд кёнём.
Фыццаджы-фыццагдёр, нё
размё хёс сёвёрдтам,
цёмёй инвесторты архай-
дён республикёйы хуыз-
дёр фадёттё уа. Уыимё,
сёрмагонд ёргом здёхт
цёуы чысыл ёмё рёстём-
бис амалхъомады куыстуёт-
ты архайд зынгё фёхъо-
мысджындёр кёныныл.
Ёмё нё абоны фембёлд
дёр уыцы нысантё ёмё
пълантё цардмё рауадзы-
нён ахъаз кёй фёуыдзён,
ууыл мё зёрдё дарын, —
бафиппайдта РЦИ-Аланийы
Сёргълёууёг.
Александр Шохин йё ра-

ныхасы куыд фёбёрёг код-
та, афтёмёй ныр дыккё-
гём аз фёд-фёдыл Цёгат
Ирыстон хаст ёрцёуы, ин-
весторты архайдён аккаг
уавёртё арёзт кём цёуы,
уыцы 15 раззагдёр регионы

номхыгъдмё. Уыцы ёууёл,
йё ныхасмё гёсгё, дард-
дёры размёцыдён хорз
бындур ёвёры. 

— Нё абоны ёмбырд
Дзёуджыхъёуы кёй ара-

зём, уый дёр бирё цёуыл-
дёрты дзурёг у. Нё ныхас-
мё рахастам бирё
ахсджиаг экономикон фарс-
татё, бирёвёрсыг инвести-
цион проекттё. Зындгонд
куыд у, афтёмёй 2024 азы
ахицён уыдзён фыццагра-
дон национ проекттё ёх-
хёст кёныны ёмгъуыд.
Ёмё ныр йё тёккё афон у,
цёмёй промышленниктё
ёмё амалхъомтё сё фён-
дёттё бадёттой, уыцы
азёй фёстёмё национ
проекттё ёмё ёндёр про-
граммётё цавёр фёткы
бындурыл ёххёстгонд

цёудзысты, уый фёдыл, —
загъта Александр Шохин.
Боны фёткы фарстаты

фёдыл йё хъуыдытё загъ-
та Владимир Надыкто дёр.
"Цалдёр азы размё Уёрё-
сейы Президенты Цёгаткав-
казаг минёварад ёмё
Уёрёсейы промышлен-
никтё ёмё амалхъомты
цёдисы фёндонёй феде-
ралон зылды кусын рай-
дыдта сёрмагонд коорди-
национ къорд. Уыцы струк-
турёйы уёнгтё иумёйаг

хъарутёй кусынц райрёзты
дарддёры проекттыл, фён-
дёттё бахёссынц промыш-
леннон ёмё амалхъомадон
компаниты архайд фёхъо-
мысджындёр кёныны
фёдыл. Ахём фёткы бын-
дурыл ёмгуыстад кёндзыс-
тём амёй фёстёмё дёр",
— радзырдта Президенты
минёвары хёдивёг.
Дарддёр хицауады ор-

гёнтё ёмё бизнес-струк-
турёты минёвёрттё ёр-
кастысты федералон зылды
регионты цымыдисагдёр
экономикон проекттём,
промышленнон ёмё амал-

хъомадон куыстуёттён
льготон кредиттё дёттыны,
стёй ёндёр ахсджиаг
фарстатём. Координацион
советы ёмбырды бындурыл
цы амыддзинёдтё фидар-
гонд ёрцыдысты, уыдон
царды рауадзыныл ёппёт-
вёрсыг архайд цёудзён
хицауады федералон ёмё
регионалон структурёты
ёххуысёй. 
Координацион советы

уёнгтён фадат фёцис
иуёй-иу цёгатирыстойнаг

куыстуётты архайдимё ба-
зонгё уёвынён дёр. Зё-
гъём, республикёйы уаз-
джытё бабёрёг кодтой за-
вод "Кристалл". Зындгонд
куыд у, афтёмёй уым ёрё-
джы ногёй байгом ёрхуыйы
куыстад. Уыцы хомагёй
пайдагонд цёуы алыхуызон
ахсджиаг радиоэлектронон
аппаратурё аразгёйё. За-
воды минёвёрттё Алек-
сандр Шохин ёмё Влади-
мир Надыктойён радзырд-
той технологон процессы
хицёндзинёдты тыххёй.

СЛАНТЫ Аслан

Нысантё

Ивгъуыд къуырийы кёрон Дзёуджыхъёуы уёрёх
ёмбырд уыд Уёрёсейы промышленниктё ёмё амал-
хъомты цёдисы цёгаткавказаг хайёдты минёвёртты иу-
мёйаг ёмбырд. Фембёлды архайджытё бёстон ёр-
дзырдтой Цёгат Кавказы федералон зылды дарддёры
социалон-экономикон райрёзты фарстатыл, Промышлен-
никтё ёмё амалхъомты цёдисы архайды нысантыл.

Уёрёсейы промышленниктё
ёмё амалхъомты цёдисы 

советы уынаффётё

"Ахём мадзал саразыны
хъуыды мём рагёй уыди.
Фёндыд мё мё райгуырён
хъёуы хистёр фёлтёры
минёвёртты зёрдё барухс
кёнын. Бирётё дзы ёддё-
мё нал цёуынц, ёмё, зё-
гъын ёмбёлы, сё бинонты
йеддёмё никёй уынынц.
Ацы хъуыддагыл архайын
куы райдыдтон, уёд мём
телефонёй алы 'рдыгёй
Хёзныдонёй рацёуёг
амалхъом адём дзырдтой
ёмё се 'ххуысёй зёрдё
бавёрдтой. Хорз хъуыддаг
куы аразай, уёд алцыдёр
тынг ёнцонёй рауайы", —
радзырдта Сосранты Жан-
нё.
Уазджыты 'хсён уы-

дысты, 75 азёй фылдёр
кёуыл цёуы, хъёуы уыцы

цёрджытё. Сёвёрдтой
сын рёсугъд фынг, хистёр-
тёй бирётё кёрёдзийы
рагёй нал федтой ёмё
зёрдёбын ныхёстё фё-

кодтой, се 'рыгоны бонтё
ёрымысыдысты. Кёй зё-
гъын ёй хъёуы, скодтой
сын лёвёрттё дёр. Бы-

нёттон скъолайы ахуыр-
дзаутё сын бацёттё код-
той концерт, бакастысты
ёмдзёвгётё, равдыстой

чысыл нывтё хистёрты
цардёй. Ёрёфы районы
Ныхасы сёрдар Хуасдзауты
Тазрет та радта Кады гёх-

хёттытё, мадзал саразын-
мё Сосранты Жаннёмё чи
фёкаст, уыдонён.

ГАПБАТЫ Алетё

Ёрёфы районёй

Хёзныдоны хистёр кары адёмён сарёзтой
бёрёгбон. Уый тыххёй фехъусын кодта йё
саразёг СОСРАНТЫ Жаннё.

Бёрёгбон — хистёр кары адёмён

Ардбахёрд фехалыны тыххёй Сенат тынг бафхёрдта
легионерты, ард бахёрды сёрты ахизынмё дзы гёды ми
чи бакодта, ууыл дёр нё бацауёрстой. Уый, лагерёй ин-
нётимё рацёугёйё, фёстёмё раздёхт, цыма лагеры
цыдёр дзаума ферох кодта, уый ёфсонёй. Уый фёстё,
лагерёй рацёугёйё, банымадта, ардбахёрдёй феуёгъд
ис, уымён ёмё, ард бахордта, фёстёмё ёрбаздёхдзы-
нён, зёгъгё.
Цицерон, Сенаты тёрхонён аргъ кёнгёйё, растыл ба-

нымадта, сенаторты логикё, дам, рёстад у, гёды ми чи
бакодта, уый дёр ёфхёрд кёй баййёфта, уый тыххёй,
уымён ёмё, дзырд ардбахёрдыл куы цёуа, уёд хъуыды
кёнын хъёуы ныхёстыл нё, фёлё фёндтыл. Алы дуджы
дёр-иу адём ёрхъуыды кодтой цыдёр хиндзинёдтё за-
къон кёнё бадзырдтё фехалынмё, фёлё-иу ёдде ба-
кёсгёйё, сайд бёрёг куыд нё уыдаид. Зёгъём, дыууё
хёцёг фарсы-иу 30 боны ёмгъуыдмё баныхас кодтой
рёстёгмёйы фидыдыл, фёлё-иу ёхсёвыгон сё иу ныб-
бырста ёмё-иу уый фёстё йёхи раст кодта, ёхсёвы
ныббырсты тыххёй, дам, рёстёгмёйы фидыды бадзырды
ницы загъд уыдис.

Арёх сайд вёййы базарадон куысты дёр. Ведёты
загъд ис, уёйгёнёджы зонд, дам, калмы фёдау гакъон-
макъон у. Кёддёр, патриархалон рёстёджыты конд ёр-
цыдысты, уёй кёныны ёмё ёлхёныны хъуыддаджы
сайын кёй не 'мбёлы, уый тыххёй уагёвёрдтё. Библийы
(Левит: 19) загъд ис: "Ма кёнут мёнгдзинад тёрхондоны
бёрцы, уёзы ёмё барыны: уадз ёмё уё тёраз раст уа,
уё гиритё раст уой". Хъуыраны, 83-ём сурёйы ссар-
дзыстём ахём развёдзёхст: "…Мёгуырбон, баргёйё чи
сайы, ёмё йын йё аргъ ёххёстёй чи исы, уыдоныл".
Ёмбисонд дёр уый тыххёй зёгъы: "Аргъ — дёхицёй,
барён тёраз та — паддзахёй".
Супермаркетты уыцы принциптыл фидар хёцынц. Ёл-

хёнёг кёд килё дзидза балхёдта, уёд килё райсдзён.
Аргъ ёлхёнёгён, чи зоны, йё зёрдёмё ма фёцёуа,
фёлё йё сайгё нё акёндзысты, сбардзысты йё, куыд
ёмбёлы, афтё. Ёлхёнджытё разы нё вёййынц, сё тых-
тоны килёйы бёсты 800-850-900 граммы куы разыны,
уёд. Фёлё уый сайд нёу, уымён ёмё тыхтоныл фыст
ис, цёййас у ёмё йё уёз цас у, уый. Зынаргъ кёй у, уы-
мён та объективон аххосёгтё ис, стёй хынцын хъёуы
уый дёр, ёмё дуканитё уыцы дзидза фыццаг ёлхёнгё
бакёнынц, стёй та — уёй. Инфляци дёр йё куыст кёны,
иу ран нё лёууы — рёзы. Базармё бацу — ёмё иу аргъ,
цалынмё ёддёмё цёуай, уёдмё йё фёбёрзонддёр
кёнынц.
Иу хатт дёр ма зёгъём — дуканигёс товар сбары,

ёмё дзы сайдён йё кой дёр нёй — ахём уёййагёй
райст ёхца сыгъдёг у. Пысылмон терминологийё дзур-
гёйё, уый у халяль. Ахём ёхцайё хадзы кёнынмё ацё-
уын дёр ёмбёлы, уымён ёмё хёрам не сты. Ацы ны-
хёстё хауынц супермаркеттём, иннё стыр дуканитём.
Фёлё базары чи уёй кёны, уыдонмё бынтон ёндёр

уагёвёрд ис. Уёхи зёрдё — уе 'вдисён, базары уёй-
гёнджытё бирё хиндзинёдтёй пайда кёнынц. Рагон
ромаг легионерау, уыдон дёр архайынц ёдде бакёсгёйё
базарады уагёвёрдтё ёххёст кёныныл, фёлё сё
ёцёгдзинадёй та сё къахы бын акёнынц. Ис сём
электронон тёраз, барёнтё, ёмё сын сё раст барынад,
чи зоны, ёмё рёстёгёй-рёстёгмё исчи сбёрёг кёны.
Фёлё цы пайда ис сё раст барынадёй, кёд ёмё йё ёл-
хёнёджы цёстыты разёй дёрддзёфгомау, стёй ма сё,
сё фыст нём куыд нё зына, афтё цёхгёрмё сёвёрынц
— уый та бёлвырд у, ёлхёнёг кёй ницы фендзён ёмё
йын ёндёр гёнён нал ис, ёрмёстдёр ма уёйгёнёджы
сомыйыл баууёндын, уёлдайдёр — йё мадёй куы расо-
мы кёна, сайгё дё, абабау, нё кёнын, куы зёгъа, уёд.
Раздёр-иу базарты уыдис, "контролон тёраз", ныр никё-
цёйуал зыны. Ахём базарадёй цы 'хца райсынц, уыдоныл
тёригъёд ис. Уыцы 'хцайыл хадзы кёнынмё нё ацёу-
дзынё, уымён ёмё хёрам сты.

Юрий ПЕТРОСОВ,
ёхсёнадон уацхёссёг

Фыссынц "Рёстдзинад"-мё

"Халяль" ёмё 
хёрам ёхца

Ганнибал Ромы кулдуары раз куы лёууыд, уёд
кулдуары фёйнё фарс лёуджытё дыууёйё дёр цъысы-
мы бахаудысты. Ганнибал Ромён загъта, аныхас, дам,
кёнём. Цёмёй Сенатмё йё фёндёттё фёхёццё уой,
уый тыххёй Роммё арвыста дёс уацайраг легионеры.
Уыдон хъуамё Сенатён фехъусын кодтаиккой Ганниба-
лы разёвёрдтё, ёмё сём уым куы не 'рыхъуыстаиккой,
уёд хъуамё легионертё фёстёмё Ганнибалмё раздёх-
таиккой. Уый тыххёй сын ард бахёрын кодтой, уыцы
заман та ахём ард юридикон гёххётты ёмсёр уыди.
Фёлё Сенат уыцы разёвёрдтимё куы не сразы, уёд
уацайраг легионертё сё ардбахёрд фехёлдтой, фёстё-
мё Ганнибалмё нё фётагъд кодтой.

Наукон мадзал арёзт
ёрцыд горёт Налцыччы
300 азы юбилейы кадён. 
Цхинвалёй конференци-

мё абалц кодтой Хуссар
Ирыстоны паддзахадон
университеты Ирыстоны
истори ёмё кавказиртасы-
нады кафедрёйы разамо-
нёг, республикёйы нау-
кон-иртасён институты эт-
нологийы хайады хицау
Хъуылымбегты Роберт
ёмё Хуссар Ирыстоны
паддзахадон университеты
философийы кафедрёйы
профессор, республикёйы
наукон-иртасён институты
нырыккон историйы хайады
хицау Дзугаты Къоста.
Фёстёдёр Хъуылым-

бегты Роберт журналист-
тён куыд радзырдта, аф-

тёмёй конференцийы
программё уыд хъёздыг
ёмё бирёвёрсыг.

"Зёгъём, Дзугаты Къос-
та конференцийы архай-
джыты размё рахаста йё

доклад ахём темёйыл:
"Горёт-Хъёбатыр Цхин-
вал: йё истори ёмё
абон". Дзугайы-фырт бёс-
тон ёрлёууыд Ирыстоны
нырыккон историйы цау-
тыл. Фембёлды архайджы-
тё йын стыр цымыдисдзи-

над равдыстой йё наукон
раиртёстмё, уымён ёмё
XX-ём ёнусы кёроны —
XXI-ём ёнусы райдайёны
гёрзифтонг быцёу ёмё

уыимё баст цауты тыххёй
радзырдта, архайёг сё чи
уыд, уыцы адёймаг", — ба-
фиппайдта Хъуылымбе-
джы-фырт.
Роберт йёхёдёг та йё

наукон куысты ёрлёууыд,
Цхинвалы горётаг культу-
рё советон азты куыд рё-
зыд, цавёр бындуртё
ёмё национ ёгъдёуттыл
ёнцой кодта, уыдёттыл.
Хуссар Ирыстоны минё-

вёртты хъуыдымё гёсгё,
ахём фембёлдтытё ён-
гомдёр кёнынц алы бёс-
тётё ёмё регионты
ахуыргёндты бастдзинёд-
тё, фадат дёттынц кёрё-
дзийы фёлтёрддзинад
ёмё ног наукон раир-
тёстытимё базонгё уё-
вынён.
Наукон-практикон кон-

ференцийы архайджытё
уыдысты Белоруссийы,
Турчы, Узбекистан ёмё
ёндёр бёстёты минё-
вёрттё. 

(Информацион 
агентад "Рес")

Наукон конференци

Хуссарирыстойнаг ахуыргёндтё архайдтой, горёт
Налцыччы цы дунеон наукон-практикон конференци
арёзт ёрцыд, уым. Зонадон форумы архайджытё сё
хъуыдытё загътой ёмё докладтё скодтой ахём те-
мёйыл: "Цёгаткавказаг горёттё, куыд дарддёры
социалон-экономикон райрёзт ёмё алы культурёты
'хсён ёмархайды тыгъдад".

Дарддёры социалон-экономикон 
райрёзты тыгъдад...

Нуазыны доны уавёрмё цёстдард цёуы Цёгат
Ирыстоны “Роспотребнадзор”-ы управленийы сёрма-
гонд программёмё гёсгё. Уый тыххёй нё уацхёссё-
гён лабораторийы хайады хицау Саппиаты Зёлинё
афтё радзырдта: "Ёппёты фыццаг дон бахауы микро-
биологийы боксмё, уым ёй дезинфекци скёнынц, уый
фёстё та йё хъёугё температурёмё схёццё кё-

нынц ёмё кёсынц, микробты бёрц фёфылдёр ёви
нё, уымё. Уырдыгёй бацёуы анализты боксмё. Бё-
рёг ын кёнынц йё ад, тёф, хуыз, лакъондзинад. Дард-
дёр кёсынц йё органикон ёмё минералон ёууёлты
— азот, нитриттё ёмё ёндёр буаргъёдты бёрцмё.
Уыцы куыст мах кёнём ёрвылбон..."
Бёгуыдёр, ёхсызгон у, адёймаджы йё царды

ахсджиагдёр цы хъёуы, хёринагёй уёлдай, уыцы дон
нын хёрзад, хёрзхъёд ёмё нё фаг кёй у, уый. Фё-
лё йё хёдзардзинёй фёлхас кёй хъёуы, уый дёр
дызёрдыггаг нёу. Нё дарддёры ныхас дёр у уый
фёдыл.

Коммуналон фарстатё

Ноджыдёр ма 
иу хатт нуазыны 
доны тыххёй

Дзёуджыхъёу хауы, йё цёрджыты нуазыны
дон ёппётёй хёрзхъёддёр кём у, Уёрёсейы уы-
цы горётты нымёцмё. Ёмё уыцы хорз хъуыддаг
дарддёр дёр зёрдёхсаинаг цёмёй ма уа, уый
тыххёй йём нё республикёйы донёй ёфсадыны
ёмё дон бауадзыны куыстуаты лаборатори иуда-
дзыгдёр йё цёст дары. Абоны онг йё кусджытё
райстой доны 3000 бёрёггёнёнёй фылдёр. Ёмё
дзы гуырысхойагёй ницы ссардтой.

Фембёлды фёлгёты ныхас цыд дарддёры ёмгуыс-
тады тыххёй ёмё сёрмагонд ёфсёддон операцийы
архайджытё ёмё сё бинонтён ёххуысы мадзёлттыл.

"Бархийё ёххуысгёнджытимё бацархайдзыстём
сёрмагонд куырдиёттё ёмё фарстатыл бакусынмё",
— фёнысан кодта капитан Гизойты Вадим.
Паддзахадон фонд ёмё Уёрёсейы Национ гварди

архайдзысты ведомствёйы ветеранты Уёрёсейы граж-
дёнты патриотон хъомылад, историон зёрдылдард
ёмё монон хёзнатё бахъахъхъёнынмё арёзт Цёгат
Ирыстон-Аланийы проектты архайынмё сразёнгард
кёныныл.

УФ-йы Национ гвардийы ёфсёдты 
федералон службёйы РЦИ-Аланийы 

пресс-службё

Фембёлд 

Уёрёсейы Национ гвардийы ёфсёдты федера-
лон службёйы РЦИ-Аланийы ёфсёддон-политикон
куысты Управленийы хайады капитан ГИЗОЙТЫ
Вадим фембёлд фонд "Фыдыбёстё хъахъхъён-
джытё"-йы регионалон хайады минёвёрттимё.

Ныхасы сёр  
— ёмгуыстад

Цёвиттон, Дзёуджыхъёуы стыр промышленнон
куыстуётты хардзгонд дон лёмбынёг нымайынён нё
республикёйы донёй ёфсадыны ёмё дон бауадзыны
куыстуат райдыдта "зондджын" прибортё ёвёрын. 

Абоны онг уал сё
сёвёрдтой завод "Дарь-
ял"-ы, фёстёдёр та
фёзындзысты куыстуёт-
тё "Бавари" ёмё "Вин-
трест-7"-ы.
Ахём прибортё сё-

вёрыны фёнд фёзынди,
куыстуёттё дон куыд
хардз кёнынц, уый бёс-
тон сбёрёг кёнгёйё.
Куыд базыдтой, афтё-

мёй уыцы куыстуётты 70 проценты хардзгонд доны
бёрц хыгъд нё цыд. Ныр, ёвёццёгён, уавёр фен-
дёрхуызон уыдзён...

ХЁМЫЦАТЫ Морис

“Зондджын” 
прибортё

Дзбойты Михалён

Цёуынц, тёхынц кёрёдзи фёдыл азтё...
Уёндонёй царды къахдзёфтё кёныс!
Фёрнёй фылдёр кёнёнт дё юбилейтё...
Ныфсимё ды дё фидёнмё кёсыс!

Ёвзонг азты нё къахызмёлд уыд иу ран, —
Уёдёй нырмё хёлардзинад хёссём.
Уым — Урсдоны сыгъдёг уылёнтё... Скъола...
Уёды рёстёг мах диссагён мысём...

Тылди нё царды алкёй цалх йё зылдёй, —
Фёйнёрётты фёндёгтыл уыд нё цыд,
Фёлё, уёддёр хёлардзинад нё фехёлд, —
Кёддёр-уёддёр та иу ранмё ёрцыд.

Хъысмёты фёндёй иу "уёрдоны" бадём,
Ёмё та ам нё къахы айст ысиу.
Ёмхъёуккёгтё, хёстёджытё, сыхёгтё,
Нё куыст, нё цин, нё зын дёр — иу.

Дёсны къухтё, фёлтёрд нывгёнёг-скульптор, —
Дё хорз куыстытёй сырёзыд дё кад!
Зындгонд — дё ном, дё аивад, дё архайд...
Дё "чи"-тё дын кёд фёуин, кёд, нымад?..

Дё равдысты куыстытё нын — ёвдисён:
Ды бахёссыс дё фёлгонцтём дё хъарм;
Дё алы куыст дёр — алкёмён ёмбёрстгонд;
Бёрёг — дё уды хъёр; бёрёг — дё арм.

Дзыллётё 'рцёудзысты дё юбилеймё...
Сё раныхас, сё арфёты — сё цин.
Лёвёрттё дын — чи — куыд, чи — цы — кёндзысты...
Сёйраг лёвар — сё цёстёнгас — дё цин!

Ныр, дам, дё куыстыты рёнхъёй хуыздёртё:
"Чермен", "Ёфсати"... райгас сты ёваст...
Ёрцёуиккой дё юбилеймё абон...
Сё арфётё — лёвёрттимё ёмбаст.

Черменёй дын уёлёмхасён лёварён — 
Ёгёрон хъару, стыр ныфсхаст, рёстад;
Ёфсатийё — дё бёрёгбоны фынгмё — 
Ёвзаргё кусёрттаг — йё нарддёр саг.

Ёз дёр зёгъын мё арфётё цыбырёй:
Ёнёниз 'мё зёрдёрухс алкёд у!
Дё хорз, рёсугъд фёндтё дё къухы бафтёнт!
Фёрнёй дё бирё юбилейтём цу!

Лёварён та — мё ацы фыст рёнхъытё.
Хуыздёр исты нё сарёхстён ёваст…
Рёстёджы цалх ёнёрынцойё зилдзён...
Дё радон юбилейтём — ныр мё каст!

ЁЛБОРТЫ Беллё

Ризёг
Уазал фёззыгон дымгёмё
Баризы бёрзы сыфтёр.
Куыд дардта цъёх-цъёхид-иу сёрды —
Цы ма уыди уымёй хуыздёр.

Къалиу йё удылхёцёгыл,
Хёрзчысыл цёст ма йё уындзён,
Стёй уёд пёр-пёргёнгё дардёй
Гёлёбуйау махмё зындзён.

Ризынц мё былтё цёмёндёр,
Фёлё нё зонын, цёмён.
Дё фёлгъуызтёй, фёззёг, ыскодтай
Ды кёд мё удён кёлён.

Кёрёдзиуыл, цыма, нё хёцынц,
Нал кёнынц уыйау ёнгом.
Уайы мё хъустыл, куыд дзурынц
Сусёг-ёргомёй, дё ном.

Тас, цыма, бацыд мё уды,
Баризын уыйау ёз дёр.
Дымгёйён скъёфын нё комы
Къалиуёй бёрзы сыфтёр.

Хатгай мём афтё фёкёсы,
Нал дён, цыма, ёз цёрдуд.
Ды зёрдёйё куы 'нкъарис,
Уарзтёй куыд ризы мё уд!

Дала фёндыр та ёристон,
Абон мын удёнцой нёй,
Ме 'нгуылдзтё ризынц йё тёнтыл, —
Дарддёр цы фёнд уём и, цёй?

Уад ын йё хъёлёс ысуагъта,
Зарёг лымён ын кём нёу,
Уадз ёмё хъуыса йё зёлтёй,
Бирё кёй уарзын ёз дёу!..

КОКОЙТЫ Махар

Кёстёрты зарёг
Хистёртё буц ысты кёстёртёй,
Сидт дёр сём ауадзут.
Ацы бёркадджын нёртон фынгёй
Иууылдёр саходут.
Уе уёнгты хъазёд ирондзинад,
Мысут уё фыдёлты,
Равдисут тохы сёрёндзинад,
Царды цы нё вёййы?!
Фёндыр ныззарёд йё хъёлёсёй,
Фёсивёд ракафёнт.
Ноггуырды рахёссут авдёнёй,
Уый дёр сём бахуда
Мады-Майрём дёр ныл аудёд, —
Гуырёд сывёллёттё
Иры сёрён адём ма цудёнт,
Уёнт-иу Бола-гуырдтё.

Нозт 
Чидёр нё лёппутёй банызта,
Нал зыдта дзурын ёппын.
Фёндаг йё хёдзармё нал ардта
Ёмё йё бахъуыд кёнын.
Бинонтё катайы бахаудтой,
Ма кёнёд хыл ёмё хъёр.
Уыдон ёй хуыссёнмё бахастой
Ёмё ёрфынёй кёддёр,
Нозт, дам, кёнёгён куы нё бары, 
Уёд ыл цы кёнём хёлоф?!
Уыцы ёмбисонд кёмё хъары,
Уый йыл нё вёййы кёрёф.

Газеткёсджыты сфёлдыстад

С
аухалы хёрё-
фырт Азёйыл
цавёрдёр лёп-

пу дзуры, фёлё йын чызг
нё комы.

— Ахём хивёнд чызг
никёмё уыдзён. Йё
къёхтё ныццавта "нё",
зёгъгё, — хъаст кёны
чызджы мад Саухалён. 

— Лёппу цы кусёг у? —
фёрсы Саухал. 

— Йёхицён, дам, дзул-
фыцён ис...

— Уёдё йём уёд ёх-
ца дёр хъуамё бирё уа? 

— Ис, дам, ём дзы...
— Мё хо, куыд кёсын,

афтёмёй дё чызджы фе-
намонд кёнынмё хъавыс.
Ёнхъёл дён, дёхи дын
мах уёй нё акодтам
Къёбултём.
Азё Саухалы ныхёстё

фехъуыста, ёрбазгъордта
ёмё йыл ныттыхст.

— Мё рёсугъд хёрё-
фырт, цавёрдёр сёрён
лёппу, дам, дё куы куры,
уёд ын цёуылнё комыс?
— Саухал чызджы дзыкку-
тё адаудта.
Чызг йё сау рёсугъд

цёстытыл даргъ цёсты-
хаутё ёруагъта ёмё
зёхмё ныккаст: 

— Нарты Уырызмёг
дёр ма дзы лёппу... Зё-
ронд хъебре у, зёронд...

— Фёлёуу-ма, фё-
лёуу, мё гыкъына, ёмё
йын йё сёрён не сфы-
цынёй тёрсыс? — бахуд-
ти Саухал, — ногираг
арахъимё дойнаг дуртё
дёр сфыцдзысты!

СЛАНТЫ Руслан

Фёсивёды инновацион
аивады центры сё хъус да-
рынц технологион ногдзи-
нёдтём ёмё кусынц, цё-
мёй наукё ёмё инженери
сывёллёттён  уой ёнцон
ёмбарён, сё зёрдётё та
сё райой. Центрмё чи-
фёнды куы 'рбацёуа, уёд-
дёр ын баххуыс кёндзыс-
ты, цёмёй йё цард фё-
хъёлдзёгдёр уа, зёгъынц
кусджытё сёхёдёг.

— Мах специалисттё,
нё ахуырдзаутимё стём
стыр ёмё лымён бинонты
хуызён. Мёхёдёг дёр
стыр бинонты ‘хсён схъо-
мыл дён, ёмё уым цы лы-
мёндзинадыл сахуыр дёр,
уый хёссын мё куыстуат-
мё. Нё архайды сёйраг
нысан у сывёллоны сра-

зёнгард кёнын наукё ёмё
техникёмё. Ёз фёдён
ЦИПУ-йы математикё ёмё
компьютерон технологиты
факультет, магистратурёйы
та — фёсивёдимё куысты
хайад. Центры сёргълёу-
уёгёй уёлдай дён робото-
техникёйы амонёг, — ра-
дзырдта Кристинё.
Ёрыгон чызг йё саби-

бонтёй фёстёмё рай-
дыдта йё фыды гаражы ар-
хайын. Йёхёдёг мысы,
куыд ёххуыс кодта йё фы-
дён, куыд-иу равзёрста
цавёрдёр техникон дзау-
мёттё, сё куыст-иу сын
куыд сраст кодта, сахатёй
райдай ёмё компьютерёй
фёу. 
Абон FABLAB ALANIA ар-

хайы алыхуызон республи-

кон бёрёгбётты. Сывёл-
лёттён арёзт ёрцёуынц
гом интерактивон фёзтё,
уымёй уёлдай, центр раси-
ды гом уроктё ёмё лекци-
тё. 

— Нё центры курсытёй
уёлдай, мах архайём нё

ахуырдзауты портфолио-
йыл, уымён ёмё уыдон
уёлдёр ахуырад райсынмё
ацёуынц ёндёр сахартём.
Архайём, цёмёй сын уа
сёхи проекттё. 
Кристинё куыд зёгъы,

афтёмёй алы адёймаг

дёр хъуамё ссара йё уар-
зон дёсныйад. Уёд йё
куыст уыдзён удёнцой,
ахадгё, бирё ёхца та
амондджын нырма никёй
скодта. 

ГОБОЗТЫ Агуындё

Ахудынён

Сёр
Не ‘мдугонтё

Кёстёр фёлтёрён ног дуджы гёнёнты дуар зёрдиа-
гёй гом кёны фёсивёды инновацион аивады центр
FABLAB ALANIA. Ам йе специалисттё робототехникё,
компьютертимё куыст ёмё ёндёр аивадон-техникон ног-
дзинёдтём цымыдис кёнынц Ирыстоны сывёллётты.
Цы хуызы цёуы центры куыст ёмё, зёрдиагёй цёуыл
архайынц, уый тыххёй нын радзырдта центры сёргъ-
лёууёг ГЁБЁРАТЫ Кристинё.

Куыстмё — хъёлдзёгёй

***

***

***

(“Рёстдзинад”-ы
архивёй)

Бакёс ёмё
базон

Нартмё хорз миниуджы-
тё  бирё уыд. Дзёгъёлы-
иу нё дзырдтой ирон адём
"нёртон лёг", "нёртон
хорз", "нёртон хъёба-
тыр"... Нартё уыдысты
хъёбатыр, хёрзарёхст, сё
бёстыл цъиу тёхын дёр
нё уагътой, мёлётыл-иу
разы уыдысты, цёйнё-
фёлтау знаджы сё зёхмё
бауадзой. Тёккё лёгдё-
рёй кадджыты ёвдыст цё-
уы Батрадз. Хёсты-иу куы
бацыдысты, уёд ын уыдис
ёрмёстёр иу нысан — уё-
лахиз. Нарт стыр аргъ код-
той лёджы зондён, ёр-
хъуыдымё дёсны чи уыд,
уыдонён, уыцы миниуджы-
тён абон дёр ис стыр кад,
абон дёр нё ёхсызгонёй
хъёуынц. Нарт сё сёртё
дёлёмё нё уагътой, суанг
Хуыцауы раз дёр. Хъуамё
сёрызондёй дёр ёмё
хъаруйё дёр ёххёст уа
ирон лёг. 
Цард бирё уарзтой, аргъ

ын кодтой ёмё-иу йё сё-
рыл мёлётмё бацыдысты.
Знагимё хёцын бахъуыди,
зёгъгё, уёд-иу сё тарст
цыдёр фёци, фёлё-иу
хёст куы фёци, уёд-иу
цардён йё гуылфёнты
аныгъуылдысты, уёд-иу сё
рёстёг ёрвыстой кафты
фёзы, куывдты, фат ёмё
'рдын, дур ёхсынёй ёмё
алы ёндёр хъёзтыты.
Нарты рагон фыдёл уы-

дис Уёрхёг, уыдис ын
дыууё фырты, Ёхсар ёмё
Ёхсёртёг. Ничи сё раир-
тёстаид, кёрёдзи цёрм-
ыстыгъд бакодтой. 
Нарты кадджытёй уёд

та иу цалдёр скъуыддза-
джы чи нё зоны, ёвёццё-
гён, ахём ирон адёймаг
нё разындзён.
Уырызмёг — нарты цыт-

джын хистёр у, зондджын,
фёлмён, фёлмаст, хиуыл-
хёцгё нёлгоймаг, уыдис
фендджын ёмё ёгъдауыл
хёст. Нарты адём ын код-
той стыр аргъ.
Хёмыц — Уырызмёджы

кёстёр ёфсымёр, се
'хсён иумёйагёй ницы ис.
Ирон царды дёр ёфсы-
мёртёй иу рауайы "магу-
сайё — цёлуарзаг" — Хё-
мыц дёр ахём уыд. 
Сослан — ёндон, хъёба-

тыр. Йё хъёбатырдзинад,
йё тых, йё хъару кём нал
фаг кодтой, уым-иу хиндзи-
надёй йёхицён скодта хо-
тых. Алцёмё дёр ныфс-
хаст уыд.
Сырдон та у фыддзинад

хёссёг. Нарты 'хсён фыд-
былызёй цы уыд, уыдон
цыдысты Сырдоны аххо-
сёй, фёлё, цасфёнды куы
ахёсса фыддзинад, уёд-
дёр ёй рёстдзинад ба-
сётты. Сырдон фёндыр
кёй ёрхъуыды кодта ёмё
йё Нартён кёй балёвар

кодта, уый уыд стыр хъуыд-
даг. 
Цал ёмё цал хатты ёр-

кёсы адёймаг уыцы чиныг-
мё ёмё дзы алы хатт дёр
ссары йёхицён ногдзи-
нёдтё. Зёгъын мё фёнды
нёртон адёмы фёдонтё,
царды уагмё кёсгёйё,
кёй фёзмынц сё нёртон
хистёрты, ёмё ирон кад
уёлдёрёй-уёлдёр исынц.
Мёнё нёхи Къостайы

райсём! Къоста кёд ён-
дёр дуджы фыссёг уыди,
уёддёр йе сфёлдыстады
ахадындзинад бирё у мах
заманы дёр. Йё "зёр-

дёйы сагъёстё",  йё поэ-
тикон скъола вазыгджын
сты абон дёр: 
Рагон нёртон лёгау 

зарын куы зонин,
Арвмё куы хъуысид 

мё фёндыры хъазт, —
Дунеты се 'ппёт 
мёхимё ёрхонин,

Радзурин сын уёд мё 
зёрдёйы маст.

Къоста уарзта ёппёт ду-
нейы цёрджыты дёр. Ма-
хён, Ирыстонён, та у цы-
рагъдар, рёвдауёндётты,
скъолаты, алы кары адёй-
маг дёр дзы ссары удён-
цой ёмё сёрыстырдзинад
йе сфёлдыстадон  куысты-
ты. Ахём адёймаг кёй
схъомыл Иры зёххыл, уы-
мёй бузныг не Сфёлдисё-
гён.
Нарты кадджытё куы

кёсай, уёд цёстытыл ауа-
йынц нё нёлгоймаг фёси-
вёд ёмё ёрыгон чызджы-
тё. Цы хъёбатырёй тох
кодтой уыдон ёмё кёцы
хёсты нё уыдысты нё
ирон хъайтартё! Рахизфар-
сы районёй хёсты цёхё-
ры бирётё равдыстой дис-
саджы хъёбатырдзинад.
Уыдонёй иу — Дауыраты
Илитё. Фыстой йыл ём-
дзёвгётё, скодтой йыл
зарджытё, уыдис ём бирё
хёрзиуджытё. Ныгёд у
Дзёуджыхъёуы Намысы
аллейы. 

Ирон фёсивёд ёгад-
дзинад сё сёрмё никуы
ёрхастой, знаджы ныхмё
кём лёууыдысты, уым-иу
сыл адём сё цёст ёрё-
вёрдтой. Дунейы диссагён
баззад Плиты Иссё, знаг
ын йё койё дёр ёмризё-
джы рызтис. Иннё ахём —
Хъантемыраты цирчы бёх-
тылхъазт дисы ёфтыдта
адёмы. Къёрццёмдзёгъд
сын кодтой Францы, Да-
нийы, Норвегийы, Шве-
цийы, Испанийы, Канадёйы
ёмё ёндёр рётты. Дёрд-
тыл айхъуыст сё кад, ныфс,
ёфсармдзинад ёмё хи-
уылхёцыны ёгъдау. 
Плиты Иссёйы тыххёй

ис бирё фыссён. Йё би-
рё хёрзиуджытыл ма
ёрёджы иу хорздзинад
бафтыдис — йё райгуырён
хъёу Зёронд Бётёхъойы
йын сёвёрдтой йе 'мхъёук-
каг хъёбатыртимё ном-
арён цыртытё. Адём сём
уынынмё цёуынц ёмё сё
дисы бафтауы иу хъуыды:
ахём чысыл хъёуёй ёртё

Хъёбатыры куыд рацыд!
Ахём цау ёнёхъён Ирыс-
тоны иу ран дёр нёй. Бё-
тёхъойыхъёуы та ис Плиты
Иссёйы, Ходы Константин
ёмё Бзарты Георгийы но-
мыл цыртытё. Уый дзурёг
у, ирон адём кёй нё рох
кёнынц сё хъайтарты. 
Кёуылты у сё кад, сё

намыс сёрмагонд ёфсёд-
дон операцийы архайджы-
тён! Уыдон ёдасёй ёх-
хёст кёнынц сё хёс, цё-
мёй бахъахъхъёной сё
уарзон  Фыдыбёстё, ёмё
та ам дёр разёй цёуынц
ирон лёппутё.

"Адём уёд нё зыдтой,
куыд ис мёймё стёхён
ёмё фёстёмё раздё-
хён, цалынмё сын ёй
ирон адёймаг нё баца-
мыдта, уёдмё", — фыссы
Дауыраты Дамир йё чиныг
"Табуйаг нёмттё"-йы. Да-
мир йёхицён хёсыл баны-
мадта суанг Англисмё
ацёуын ёмё уыцы ирон
лёгимё фембёлын. Дёс
ёвзагыл дзырдта Токаты
Георги (Гогки) Англисы
цёргёйё. Арёх-иу дзырд-
та: "Ёз дён ирон, рай-
гуырдтён ёнусон Хъазыбе-
джы хохы бын". 1947 азы 3
октябры Гогки сёмбёлдис
Сталинимё, сёмбёлдысты
дыууё хъазуатон ироны,

адёмы хорздзинадмё чи
бёллыд, уыдон — Иры хъё-
бултё. Раст Нарты уёйгуы-
ты хуызён. 
Ныртёккё зындгонд ди-

рижер, Мариинаг театры
симфонион оркестры раза-
монёг Гергиты Валерийы а
зёххыл кём  нё зонынц,
ахём нёй, хонынц ёй алы
бёстётём, фёлё йё
зёрдё баст у Ирыстони-
мё. Ёрёджы йыл сёххёст
70 азы, ёмё йын йе стыр
лёвёртты 'хсён ёппёты
зынаргъдёр у, Ирыстоны
йын цы кад ис, уый. Ирон
культурёйы  зындгонд у
Махъоты Ацёмёз. Йё
фыст симфонитё ссардтой
аккаг бынат, музыкё чи
уарзы, уыдоны зёрдёты.
Музыкё райхалы адёйма-
джы уды уидёгтё, суанг ма
йё концертты кёугё дёр
фёкёнынц. Йё музыкё у
национ ёмё хёдбындур.
Беслёны цы музыкалон
скъола аразынц, уый та
хёсдзёнис йё ном. 
Уёдё чи нё зоны Уата-

ты Бибойы. Ироны ном

сыгъдёгзёрдёйё фёхас-
та. Схорзёхджын ёй код-
той титул "Национальное
достояние России", Хетёг-
каты Къостайы номыл пре-
мийё. Ахъазыд 38 киноны-
вы.
Дудараты Вероникё —

хъуыстгонд дирижер. Адыр-
хаты Светланё — зындгонд
балеринё. 
Чи фёуыдзён нымад нё

хъуыстгонд адёмы, фёлё
мён фёнды зёгъын, ирон
адём, хиуылхёцгё, дёрд-
тыл хъуыдыгёнёг кёй сты,
уый.
Дуне кёуыл ныррызти,

уыцы терактыл бирё уыдис
фыстытё, фёлё йын кё-
рон нёма ис. Мёнмё гёс-
гё, ёндёр адёмыхатт уы-
цы хъизёмёрттён нё ба-
фёрёзтаиккой, фёлё та
уым дёр нё нёртон туг ба-
быхсыд. Сё нанатё ёмё
бабатё, сё хиуёттёй би-
рётё нё бафёрёзтой
ёмё цыбыр рёстёгмё
ацыдысты сё зынаргъ хъё-
булты фёдыл. Уёдёй ныр-
мё нё районы зианы кой
йеддёмё ницы ис. Фёлё
цёй фёразон у ирон сыл-
гоймаг, бирётё сёхимё
хъусынмё нё фесты, фё-
лё ныфсджынёй царды
уёлхъус ногёй балёууы-
дысты, рауагътой цот, ара-
зынц сё цард, ёмё хъуы-
сы сабиты худын ёмё цин.

Цы ма уа уымёй зынаргъ-
дёр? Ам дёр та ирон
адём равдыстой, цардбёл-
лон кёй сты, уый.
Фёлё нё рох кёнынц,

зындоны ёртё боны семё
чи тухи кодта, уыдоны
нёмттё дёр. Беслён дёр,
куыд ёппёт Ирыстон, у би-
рёнацион. Ныр дёр нёу
рох Иван Канидийы ном.
Теракты размё йын йё
фырттё загътой, ёгёр
ацёргё дё ёмё ныууадз
дё куыст. "Ау, уый та куыд,
ёз ёнё сывёллёттё, уы-
дон та ёнё мён!" Теракты
бон сё мидёмё куы тард-
той, уёд ын террористтёй
иу афтё: "Ды сёрибар дё,
зёронд, ацу!" "Ёз ме скъо-
ладзаутимё цёуын, —
загъта уый, — стёй фёс-
тёмё дёр уыдонимё ра-
цёудзынён". Хъыгагён,
фёстёмё нал рацыд, йё
цард радта йё ахуырдзауты
сёраппонд, фёмард пат-
риотёй. Хорз зыдта ирон
адёмы ёгъдёуттё ёмё
сё ёххёст дёр кодта.
"Ирон адём сты тынг
размёцыд" — дзырдта-иу
уый. Йё ном ын радтой ног
арёзт скъолайён, ёмё
дзы йё фырт кусы директо-
рёй.
Йё бинонты фылдёр хай

баззадысты уыцы зындоны
нё районы сёрдар Фрайты
Сосланён дёр. Хъуыстгонд
спортсмен, хъайтар адёй-
маг, арф бамбёхста йё
маст, йё рыст ёмё алы
адёймагмё дёр мидбыл-
худгёйё, зёрдёхёларёй
ракёсы. Хъомыл кёны ёр-
тё хъёбулы. Ёз ёй бёргё
ёмбарын, рыст куыд зын у,
фёлё уый хъуыды кёны,
фылдёр рыст чи бавзёрс-
та, уыдоныл.
Уыцы лёгмартё цы ми-

тё кодтой, уыдон адёмён
фёдзурын — ахём хёс сё-
химё райстой ёмё йё
сёххёст кодтой Къёбойты
Мурат, Цёлыккаты Феликс
ёмё Баскаты Эльзё. Уы-
дис сём нёртон миниу-
джытё. Рёстдзинад агур-
гёйё, Беслёны мадёлты
комитетён уыдысты сё
фарсмё. 
Царды ахём къабаз нёй,

ёмё ирёттё фёстёзад
сё сёрмё кём ёрхёссой.
Куыд уынём, афтёмёй
нарты адёмён дёр, алан-
тён дёр мах стём аккаг
фёдонтё.
Уёлдёр куыд загътон,

афтёмёй, зёххыл цы
стырдёр хёстытё цыдис,
уым раззёгты 'хсён уы-
дысты ирёттё. Ныр дёр
ма агурынц, Фыдыбёс-
тёйы Стыр хёсты йё цард
чи радта, уыдоны ингёнтё.
Чи сты, уый бёрёг кёнынц
ёмё сё кадимё ёрвитынц
се 'цёг дунемё.
Хъыгагён, ёнё 'рхъуы-

дыйё баззадысты "хёсты
сывёллёттё". Бирё ав-
тортё фыстой, зёгъгё,
фёсчъылдымы чи архайд-
та, уыдонён дёр сё цард
ёнцондёр нё уыд. Бирё
хъизёмёрттё бавзёрстой,
ёмё сыл нёдёр дзурёг
ис, нёдёр хъуыдыгёнёг.
Кёд нёхи нёртонтё ёмё
алантё хонём, уёд уыцы
фарстамё дёр цёст ёрда-
рын хъёуы. 

ЦЪЫККАТЫ Зарё, 
ёхсёнадон уацхёссёг 

Беслён

Дугты бастдзинад

Уёлахиз уёд 
нё зынаргъ Ирыстон!

Республикё Цёгат Ирыстон-Аланийы Сёргъ-
лёууёг Сергей Меняйлойы Указмё гёсгё
2023 аз нымад ёрцыд "Нартиадёйы азыл".
Адём кад кёнынц, ирёттё сё сёртё бёрзонд
кёмёй хёссынц, уыцы "Нарты кадджытён".
Газет "Рёстдзинад"-ы редактор Хозиты Барис
куыд фыссы, афтёмёй ацы чиныг у "Ирон
адёмы цёугё энциклопеди". Абайты Васо та
йё схуыдта адёмы поэтикон истори. 

ЕЗЕТЫ Марклен

Александр Македон-
ский 16 азы дёргъы цы
хёстыты архайдта, уы-

донёй иу ран дёр састы
бынаты нё баззад, фё-
лё амард тёфсёгёй
32-аздзыдёй. 

Ныртёккё зёххы къо-
рийыл цы авиакомпани-
тё ис, уыдонён се 'ппё-
ты рагондёр у Гол-

ландийы Къаролады
авиакомпани, бындур ын
сёвёрдтой 1919 азы 7
октябры.

Вирджинийы национ
паркмё цёстдарёг Рой
Салливаны  арв ёрцавта 7

хатты, фёлё ёгасёй
баззад.

Ёппёты стырдёр
нас (741 кг) 1998 азы

ёрзайын кодта аме-
рикаг зёхкусёг Крис
Стивенс. 

“Нарты куывд”  ТУГЪАНТЫ Махарбеджы конд ныв



№ 187 (25916) 2023 АЗЫ КЁФТЫ МЁЙЫ 10 БОН4

Номыры радхёссёг редактор — Гугкаты Жаннё.
Рауагъды редактор — Гёззаты Фатимё.
Дизайн: 1-аг ёмё 4-ём фёрстён — Халиты Изё;

2-аг фарсён — Рубайты Нелли;
3-аг фарсён — Гуыцмёзты Зёринё.

Корректортё: 1-аг ёмё 3-аг фёрстён — Гаглойты Наташё;
2-аг фарсён — Дзоцъиты Тамарё;
4-ём фарсён — Кёлухты Фатимё.

Сёйраг 

редактор

ХОЗИТЫ

Барис

Офсетон мыхуыр 
1.88 мыхуырон сыфы. 

Газет цёуы къуыри фондз хатты. 
Индекс 53901. Тираж 3109.

Заказ № 1185. 
Мыхуырмё 

хъуамё фыст ёрцёуа — 18.00.
Мыхуырмё фыст ёрцыд — 18.00.

Email: rastdzinad@mail.ru
Сайт: www.rastdzinad.ru

 Нё газетёй ист ёрмёгёй ёндёр
мыхуырон рауагъды пайдагонд куы цёуа,
уёд хъуамё ёнёмёнг бёрёггонд уа,
“Рёстдзинад”-ёй йё кёй систой, уый.
 Фыстёджытё, къухфыстытё, къам-

тё ёмё нывтён рецензи нё дёттём,
стёй сё автортём дёр фёстёмё не ‘рви-
тём.
Газеты цы ёрмёджытё рацёуа, уы-

доныл бёрндзинад хёссынц сё автортё.
 Рекламё ёмё хъусынгёнинёгты

тыххёй “Рёстдзинад”-ы редакци йёхимё
бёрндзинад нё исы. 

Сёйраг редакторы исён уат — 25-96-27. 
Сёйраг редакторы хёдивёг: Бутаты Эльзё — 25-63-19. Бёрнон нымёрдар: Гапбаты 

Алетё — 25-93-68. Сёрмагонд фёрсты редактор: Сланты Аслан — 25-94-37.
Шеф-редактортё: Касаты Батрадз — 25-93-74, Абайты Эдуард — 25-99-33. Рауагъды 
редактортё: Баскаты Эльзё, Гёззаты Фатимё — 25-91-89. Сёйраг бухгалтер:
Дойаты Ленё — 25-94-19. Сёрмагонд уацхёссёг: Гасанты Валери — 25-96-50.
Уацхёсджытё: Саутёты Тамилё, Баскаты Уырызмёг — 25-96-31, Гугкаты Жаннё —
25-96-50, Дедегкаты Зёлинё — 25-94-57, Хъойбайты Галинё — 25-90-54,
Гобозты Агуындё, Цёгёраты Эльмирё — 25-96-16, Хёмыцаты Морис — 25-91-92, 
Хуыбиаты Ларисё 25-96-31. Къамисёг: Хъайырты Дианё — 25-91-88. 
Сайты редактор: Хозиты Дзерассё — 25-90-54. Рекламёйы хайады сёргълёууёг:
Бызыккаты Земфирё— 25-67-03. Корректортё — 25-93-36, компьютерон цех — 25-93-97. 

Редакци, рауагъдад
ёмё типографийы 

адрис:

362015, 
РЦИ-Алани, 

г. Дзёуджыхъёу,
Къостайы 

проспект, 11.

Мыхуыргонд цёуы 
акционерон ёхсёнад 

“Ирыстон-
полиграфсервис”-ы

"Рёстдзинад" цёуы къуыри 5 хатты

Газет уадзынц: РЦИ-Аланийы Парламент, 
РЦИ-Аланийы Хицауад, паддзахадон бюджетон 

кусёндон "Республикон адёмон 
газет "Рёстдзинад"-ы редакци"

Газет регистрацигонд ёрцыд Бастдзинады, 
информацион технологитё ёмё дзыллон 

коммуникациты къабазы архайдмё цёстдарды 
федералон службёйы РЦИ-Аланийы управленийы 

2012 азы 30 мартъийы 
(регистрацион номыр ПИ № ТУ 15-00063)

ГГааззеетт   ””РРёёссттддззииннаадд““
хицён адёймёгтё, куыстуёттё, кооперативтё, алы-

хуызон фирмётё, кинотеатртё, клубтё ёмё салонтёй
асламдёр ёргътёй исы алыхуызон хъусынгёнинёгтё —
бёрёгбёттё, куывдтё, чындзёхсёвтё ёмё райгуырён
бонты фёдыл арфётё, тёфёрфёстё, мысён бонты
ёрмёджытё, рекламё, уыимё — газеты радон, науёд та
хёстёгдёр номыртём.
КУСГЁ БОНТЁ — къуырисёр, дыццёг, ёртыццёг,

цыппёрём, майрёмбон (9 сахатёй 18 сахатмё).

225555--66667777--00003333

Спортивон фидиуёг

РЕКЛАМЁ, ХЪУСЫНГЁНИНЁГТЁ

Ёхсызгон цау 

Ёрёджы Дзёуджыхъёуы
зындгонд конструктор Къо-
майты Русланы номыл Кос-
монавтикёйы скъолайы
байгом, астрономи иронау
ахуыр кёнынён алы фа-
дёттё кём ис, ахём кълас.
Йё сёйрагдёр цёстуынгё

ёмё ахуырадон ёрмёг
арёзт у  номдзыд ахуыр-
гонд, Цёгат Ирыстоны Хе-
тёгкаты Къостайы номыл
паддзахадон университеты
профессор, Фыдыбёстёйы
Стыр хёсты архайёг
Сиукъаты Никъалайы арёзт
чиныг "Дун-дуне нё алфам-
былай"-мё гёсгё арёзт.
Ахём  кълас саразыны

бёллиц уыд Космонавти-
кёйы  скъолайы бындур-
ёвёрёг Къомайты Руслан-
мё. Кёд цалдёр азы не
'хсён нал ис, уёддёр ын
йё ныстуан сёххёст кодтой
скъолайы ныры сёргълёу-
уёг Челдыты Зёлинё
ёмё йё хёдивёг — ахуы-
радон-хъомыладон куысты,

педагогон наукёты канди-
дат  Тегетаты Жаннё. Ас-
трономи ахуырты програм-
мёйы ном хуыйны "Дун-ду-
не". Къласы цы фынддёс
ахуыргёнинаджы уыдзён,
уыдон сты Алайнаг гимна-
зёй. Ис ын сёрмагонд ном

— "Бонвёрнон". Афтё
хуыйны иронау планетё Ве-
нерё. Афтё йё уый тыххёй
схуыдтой, ёмё  Къомайты
Руслан  йё иртасыныл йё
царды фылдёр хай кёй ба-
хардз кодта.

— Астрономийы сусёг-
дзинёдтё  ирон ёвзагыл
фёсивёдён ёргом кён-
дзыстём  ахуыры азы дёр-
гъы — къуыри дыууё саха-
ты.  Къласы чи уа, уыцы фё-
сивёд цы зонындзинёдтё
ёвдисой, уымё лёмбынёг
нё хъус дардзыстём ёмё
сын араздзыстём ёппёт
ёмбёлгё уавёртё. Кёд
нём республикёйы район-
тё ёмё Дзёуджыхъёуы
скъолаты разамынд ёмё

ныййарджытёй куырдиёт-
тё уа, уёд нё ахуырты уаг
дёр фёуёрёхдёр кён-
дзыстём, — дзырдта нын
Къомайты Русланы номыл
Космонавтикёйы скъолайы
директор Челдыты Зёлинё.
Астрономи ирон ёвзагыл

ахуыр кёнынён сёрмагонд
кълас байгом кёныны кад-
джын ёмбырды архайдтой
ёмё скъолайы разамынд,
ахуыргёнджытё, ахуыр-
дзаутё ёмё ныййарджы-
тён арфё ракодтой РЦИ-

Аланийы ахуырад ёмё нау-
кёйы министр Алыбегты
Эллё, Дзёуджыхъёуы му-
ниципалон сконды  сёргъ-
лёууёджы хёдивёг  Сёл-
биты Зитё, Дзёуджыхъё-
уы минёвёртты ёмбырды
сёрдары хёдивёг Ходы
Мёдинё, Дзёуджыхъёуы
бынёттон хиуынаффёйады
администрацийы цур Ёхсё-
надон советы нымёрдар
Хъайтыхъты Тамарё, нё
республикёйы раздёры
сёргълёууёг, амалхъом
Битарты Вячеслав ёмё
Алайнаг гимназы директор
Цёразонты Мёдинё.

СОЛТАНАТЫ Анвар

Уёрёсейы Федерацийы
адёмон нывгёнёг Никас
Сафронов у фестивалы
жюрийы сёрдар. Уый ра-
арфё кодта йё архайджы-
тён, загъта, нё республи-
кёмё уарзондзинады
цёстёй кёй кёсы. Фес-
тивалы сёйраг мидис у
алы бёстётё ёмё наци-
ты сывёллётты кёрёдзи-
мё сфёлдыстады фёрцы
хёстёгдёр кёнын, сё
курдиат сын раргом кё-
нын. Нывтё  сё темати-
кёмё гёсгё сты цымыди-
саг ёмё бирёвёрсыг. Ис
дзы цардёй ист цёрёгой-
тё ёмё ёрдзы нывтё,
портреттё, зёдтё ёмё
рухс кувёндёттё. Се
'ппёт дёр сты ирд ахо-
рёнтёй конд, раст цыма
сё царды зындзинад ни-
куы федтой, афтё.
Фестивал куы байгом,

уёд йё аразджытё бёл-
вырддёр радзырдтой
ёрыгон нывгёнджыты
тыххёй. Ис дзы, уёззау
фыдракёндты тыххёй ко-
лонийы чи бады, ахёмтё.
Цыма уыдонён сё нывтё
иннётёй рухсдёр
уыдысты, афтё зыны
адёймагмё. Уёдё дзы
ис, Донбассы хёсты цё-
хёры чи бахауд, уыцы
нывгёнджыты куыстытё
дёр. Еленё Оберемок

куыд радзырдта, афтё-
мёй ацы равдысты фыц-
цаг хатт канд Ирыстоны
нё, фёлё ёппёт дунейы
дёр, ёвдыст цёуынц аф-
рикаг альбинос-сывёл-
лётты куыстытё. Сё
хъысмёт уёлдай уёззау
у. Сё ныййарджытё сё
ауёй кодтой цагъартё
ёмё шамантён. Чи зоны,
куыд рауадаид сё хъыс-
мёт, ацы хёрзаудён
фонд сё куы нё  суёгъд
кодтаид, уёд.

Фестивал сё аивадёй
срёсугъд кодтой инклюзи-
вон коллективтё "Арвёр-
дын", "Босые души", этно-
графион ансамбл "Ёртху-
рон". Бёрёгбоны ар-
хайынмё сё фёхуыдта
нё республикёйы Театра-
лон архайджыты цёдис,
кёцы стыр ёвёрён хёс-
сы ахём коллективты рай-
рёзтмё. Уымён аргъ
кёнгёйё, Дыгъуызты
Алан фёсидт Театралон
архайджыты цёдисмё,

цёмёй сын фестивал
бёрзонд ёмвёзадыл ар-
витынён баххуыс кёной.
Куыд нысан кёнынц,

афтёмёй цёлхёмбырды
уёлхъус нё республи-
кёйы Культурё, Фёллой
ёмё социалон рёзты ми-
нистрадты минёвёрттё,
Театралон архайджыты
цёдисы уёнгтё, фестивал
аразджытё ёрныхас кён-
дзысты рёстёгёй домгё
культурёимё баст
фарстатыл.

МАМИАТЫ Лолитё

Д з ё у д ж ы х ъ ё у ы
бёлццёттё ласёг марш-
рутон хёдтулгёты кёцы-
дёр хай нё рацёуынц ку-
сынмё. Уый аххосёй го-
рёты цёрджытён райсо-
мёй сё кусён бынёт-
тём, изёрёй та сё
хёдзёрттём афойнадыл
фёхёццё уёвыны фадат
нал вёййы. 

Дзёуджыхъёуы адми-
нистрацийы транспортон
управлени, паддзахадон
автоинспекци ёмё
Ространснадзоры Цёгат
Ирыстоны управленийы
кусджытё иумё бёрёг
кёнынц ахём цаутё. Ацы
фарстайы фёдыл сём
адёмёй цёуы бирё
хъёстытё.
Дзёуджыхъёуы транс-

порты управленийы
хайады хицау Перисаты
Алан куыд загъта, афтё-
мёй сё сёйраг нысан у
бёлвырд кёнын,
бёлццёттё ласыны хёс-
мё куыдфёндыйы
цёстёй чи кёсы, уыцы
адёймёгты, ёмё дзы
дзуапп бадомын.
Фёсныхас. Ахём уа-

вёр дзёгъёл хуымётё-
джы нё сёвзёрд. Иууыл-
дёр ёй уынём, артаджы
ёргътё куыд бёрзондмё
схызтысты, уый. Уёдё
хёдтулгёты ивён хёйттё
дёр дзёвгар зынаргъдёр
систы. Уыцы хабёрттё
тыхсын кёнынц маршрут-
тыл кусёг адёмы дёр.
Хъыгагён, хуымётёг
уёлдёфёй кусёг мотор-
тё нёма ис. Ёмё, хёд-
тулгёты хицёуттёй
ёнёкъуылымпы куыст
домгёйё, ёвёццёгён,
ёмбарын хъёуы уыцы ха-
бёрттё дёр.

ХЁМЫЦАТЫ Морис

Номдзыд рапиристкё Гали-
нё Горохова йё фыццаг
Олимпиаг хъёзтыты сыгъзё-
рин майдан рамбылдта 1960
азы Римы. Уый фёстё ма Га-
линё Евгенийы чызг фёуёла-
хиз, 1968 азы Мехикойы цы
хъёзтыты цыдысты, уым, йё
ёртыккаг сыгъзёрин майда-
нёй та хорзёхджын ссис 1972
азы Мюнхены цёуёг Олим-
пиаг хъёзтыты.
Ирыстоны йё номыл ацы

ёппётуёрёсеон турнир
арёзт ёрцыд фондз азы раз-
мё ёмё азёй-азмё кёны
уындджындёр. Турниры шпа-
гё ёмё рапирёйё ерыс код-
той, 21 азы онг кёуыл цыди,
ахём чызджытё. Уёрёсейы
цыппёрдёс регионёй уёлдай
ма сё арёхстдзинад ёвдыс-
той Сомих ёмё Беларусы ми-
нёвёрттё.
Ерыстё бёрёгбонхуызы

гом кёныны мадзалы уы-
дысты: РЦИ-Аланийы Парла-
менты Сёрдар Тускъаты Тай-
мураз, Уёрёсейы Олимпиаг
комитеты президент Олимпиаг
хъёзтыты дыууё хатты уёла-
хиздзау Станислав Поздня-
ков, Советон Цёдисы спорты
сгуыхт мастер Галинё Горохо-
ва, РЦИ-Аланийы физкультурё
ёмё спорты министр Гёзза-
ты Юри, Уёрёсейы спорт-
сменты Иугонды президент,
Олимпиаг хъёзтыты уёлахиз-
дзау Давид Мусульбес,
Олимпиаг хъёзтыты ёмё ду-
нейы чемпионтё: Санаты Аи-
дё, Рёмонты Сослан, Си-
дахъаты Зауырбег, Евгения
Ломанова, Татьянё Логуно-
ва.
Тускъаты Таймураз йё ра-

ныхасы зёрдиаг арфё ракод-
та турнирмё ёрбацёуёг кад-
джын уазджытё ёмё ерысты
архайджытён.
Олимпиаг хъёзтыты ёртё

хатты уёлахиздзау, дунейы
фараст хатты чемпион Галинё

Горохова йё арфёйы ныхасы
бахахх кодта, Ирыстонмё
кёдфёнды дёр зёрдырайё
кёй фётырны ссёуынмё:
"Ам мёнён ис бирё ёрд-
хёрдтё. Рагёй лымён стём
Дзёхаты Зёирё, Людми-
лё Щербич, Къадзты Фиа-
лё ёмё сё иннё ёмбёлтти-
мё. Ирыстоны фехтованийы
скъола нё бёстёйён радта
къорд амёй-ай спорты зынд-
гонддёр стыр дёсныты, ёмё
уын мё зёрдё зёгъы ног
стыр уёлахизтё".
Олимпиаг хъёзтыты дыууё

хатты уёлахиздзау, дунейы
ёртё хатты чемпион Ста-
нислав Поздняков Уёрёсейы
Олимпиаг комитеты номёй
зёрдиаг арфётё ракодта
ерысты архайджытё ёмё
спортуарзджытён. Станислав
Алексейы фырт бахахх кодта,
ныртёккёйы уавёрты ахём

ерысты ахадындзинад ёрыгон
спортсментён стыр ахъаз кёй
у, уый.
Ерыстё рауадысты тынг

зёрдёмёдзёугё. Фыццаг
бон, 7 октябры, тохы бацы-
дысты шпагёйё хёцёг 100
чызджы. Уыдоны ерысы уёл-
дай ёнтыстджындёр рауадыс-
ты Мёскуы ёмё Мёскуыйы
облёсты минёвёрттё.

Мёскуыйаг чызджытё цып-
парёй рацыдысты ёрдёгкё-
ронбёттёнмё ёмё ба-
цахстой 1-3-аг бынёттё.
Тынг цымыдисаг уыдысты

ёрдёгкёронбёттён ёмё
кёронбёттёны тохтё. Ёп-
пынфёстаг 1-аг бынат бацах-
сыныл тохы фембёлдысты
Екатеринё Колбенева ёмё
Галинё Крымова. Сё фем-
бёлды фыццаг размё рацыд
Колбенева. Уый ёмбылдта 7:2

хыгъдёй, фёлё йё ныхмё-
лёууёг куыдфёстёмё тохы
цыд сёмхуызон кодта ёмё
хыгъд ссис 14:14. Ацы уавёры
фёстаг, уёлахизхёссёг
рёхуыст ныккёнын бантыст
Екатеринё Колбеневайён,
ёмё уый ссис турниры уёла-
хиздзау. Йё уёлахизы тыххёй
Екатеринё загъта: "Ёнцон нё

уыд ахём ерысты фыццаг бы-
нат бацахсын. Уёлдай хъазуа-
тондёр рауад кёронбёттёны
тох. Чи зоны, мён бахъыгдард-
та, нё фембёлды райдайёны
стыр хыгъдёй кёй ёмбылд-
тон, уый, ёмё мё ныхмё-
лёууёг уымёй иттёг хорз
спайда кодта. Мё ацы
рёдыдёй скёндзынён раст
хатдзёг ёмё тырндзынён
мё сёйраг нысан — Олимпиаг
хъёзтыты архайынмё. Мах
тынг бузныг стём нё фысым-
тёй.
Ирыстоны нын арёзт ёр-

цыд ёппёт уавёртё дёр
ёмё ардём кёдфёнды дёр
цёудзыстём зёрдиагёй".
Къаддёр цымыдисагдёр

нё уыдысты рапирёйё хё-
цёг чызджыты ерыстё. Ацы
тохты уёлдай арёхстджын-
дёр уыдысты Курскы облёсты
спортсменкётё. Курскаг ра-
пиристкётё бацахстой ёппёт
призон бынёттё дёр.

3-аг бынёттём рацыдысты
Нелли Куденцова ёмё Диа-
нё Бабаева, 2-аг бынат ба-
цахста Елизаветё Реутова,
турниры уёлахиздзау та ссис
Ульянё Хаверева.
Ерысты дыууё хуызёй дёр

Ирыстоны номёй архайдтой
хёрзёрыгон чызджытё. Уы-
донёй кёд хёрзиуёг райсын
никёмён бантыст, уёддёр
дзы цалдёры архайд рауад
зёрдёмёдзёугё. Зёгъём,
зёрдёмё фёцыд 14-аздзыд
рапиристкё Баситы Эли-
нёйы архайд. Уый фёуёла-
хиз ёртё ныхмёлёууёгыл
ёмё хёстёг уыд ерысты 1/2-
ём хаймё рацёуынмё. Нё
зындгонд тренер Людмилё
Щербич куыд загъта, афтё-
мёй нё ёвзонг чызг ахём
ныхмёлёуджытимё йёхи
равдыста сёрёнёй, ёмё уый
у йё фидёны стыр ёнтыстыл
дзурёг.
Турнир аразджытё ёмё се

'ххуысгёнджытё къорд сёр-
магонд лёварёй схорзёх-
джын кодтой нё кадджын уаз-
джытё, ерысты тёрхонгён-
джытё ёмё се 'ххуысгён-
джыты.

БАСКАТЫ Уырызмёг

УФ-йы Культурёйы министрады бахыгътой,
2023 азы музыкалон аивады ёнтыстдзинёдтё цы
училищётё, сывёллётты аивадон скъолатё, уёл-
дёр ахуыргёнёндётты  педагогон дёсныйады баф-
тыд, уыцы хуыздёр  ахуыргёнджытён премитё.

"Конкурсон бындурыл дыккаг хатт бёрёг кёнём ахуыр-
гёнджыты ёвёджиауы архайд ёмё сё хорзёхджын кё-
нём хёрзиуджытёй: сёдё премийы 500 000 мин сомы

ёхца сывёллётты аивадон скъолаты ахуыргёнджытён, 1
милуан сомы  училищёты — 25  ёмё уёлдёр ахуыргё-
нёндётты — 25 ахуыргёнёгён. Уёлдёр амынд мини-
страд сарёзта сёрмагонд къамис ёмё уый уёлахиздзау-
ты ёвзёрста ёртё номинацийы —  ахуырадон процессмё
хаст авторон фёрёзтё, ахуырдзауты ахуырады бёрёггё-
нёнтё ёмё сфёлдыстадон мадзёлтты сёйраг архайды
фёлтёрддзинад, — ныффыста йё телеграм-каналы
УФ-йы культурёйы министр Ольгё Любимова.
Министры ныхёстём гёсгё, ацы аз конкурсы архайдта

565 ахуыргёнёджы: 71 уёлдёр скъолатёй 106 училищё-
тё ёмё 388 сывёллётты аивадон скъолатёй. Нё
бёстёйы 50 регионёй фылдёры минёвёрттё та систы
лауреаттё.
Лауреаты номхыгъды ис Дзёуджыхъёуы, Гергиты Ва-

лерийы номыл аивёдты колледжы ахуыргёнёг Гёздён-
ты Еленё дёр.

"Зёрдёбынёй арфё кёнын Мухтары-чызг Еленёйён.
Уырны мё, музыкалон аивады йё цы премийы аккаг скод-
той, уый йё ёвёджиауы ёнтыстдзинёдты ёмё, стыр
ёвёрён кёй хёссы аивадон ахуырады рёзтмё, уый  тых-
хёй у", — фёнысан кодта РЦИ-Аланийы культурёйы ми-
нистр Галазты Эдуард.
Премитё нысангонд цыдысты Уёрёсейы федерацийы

Президенты Указмё гёсгё 2022 азы.

БАЙСОНГЪУЫРТЫ Анжеликё

Культурё 

Дзёуджыхъёуы байгом 
ёппётдунеон равдыст 

“Дуне ныв кёны амонд”
Национ библиотекёйы кадджын уавёры байгом

ёрыгон нывгёнджыты ёппётдунеон равдыст "Дуне
ныв кёны амонд". Ирыстонмё  йё сластой хёрзау-
дён фонд "Благо Дари Миру", йё минёвёрттё —
Жаннё ТРИФОНОВА ёмё не 'мзёххон, актер,
режиссер ДЫГЪУЫЗТЫ Алан, ёппётдунеон хёр-
заудён фонд "Мила 4 Африка", йё разамонёг —
Еленё ОБЕРЕМОК. Фестивал ныридёгён ацыд
Инди ёмё Египеты, стёй Уёрёсейы егъау горёт-
ты. Дзёуджыхъёуы фёуыдзысты 7 октябрмё,
стёй сё балц дарддёр акёндзысты Хуссар
Ирыстонмё. 

Астрономи иронау 
Фёстаг рёстёг бирё ныхас кёнём ирон ёвзаг зоны-

ны ёмё йё ахуыр кёныны уавёрыл. Уыцы фарстамё
куыдфёндыйы цёстёй нё кёсынц нё республикёйы Хи-
цауад, Дзёуджыхъёуы бынёттон хиуынаффёйады ад-
министраци, ахуырад ёмё рухсады артдзёстыты раза-
монджытё. 

Преми райста 

Хуыздёр ахуыргёнёг
Афёхъо, замманай

сабыр усыл фёхёст
дё!

— Цёмён дём афтё
кёсы?

— Иу сыбыртт дзы нё
фехъусдзынё нё сыхы,
нё куысты. 

— Се 'ппётимё дёр
хыл у...


Дохтыр йё усён дзуры:
— Абон мём иу рынчын

ёрбацыд ёмё йын баца-
мыдтон, цёмёй йё уёлё
хъарм дарёс скёна.

— Ёмё?
— Ёмё, куы ацыд, уёд

бафиппайдтон: мё хъарм
кёрц фёцыдёр...


— Цард уыцы иухуы-

зон куыд ссис!
— Цёмён дём афтё

кёсы?
— Знон дёр мём ёх-

ца нё уыд, абон дёр
мё мё дзыппытё —
афтид.


— Зёгъ-ма, Мёхёмёт,

дё раздёры куыстёй дё
цёмён систой?

— Куыстмё мё райс
ёмё йё базондзынё...


Дыууё лёджы быцёу

кёнынц:
— Дё сёр мё сёрёй

лёгуындёр у!
— Уёд цёмён?! Нё-

дёр дёуыл ис сёры-
хъуын, нёдёр мёныл!

— О, фёлё дёуён
дё сёр стырдёр у...


— Дё мадыл цал азы

цёуы?
— Йёхи ныхёстём

гёсгё, уый у мёнёй ёр-
тё азы кёстёр...


Пъёлицёйы кусёг

дзуры хайадмё:
— Мёнё Сёрибары

фёзы иу лёджы бас-
тыгъдёуыд.

— Ёмё цы ми кё-
ныс?

— Иуы дзы ёр-
цахстон.

— Кёцыйы?
— Кёй бастыгътой,

уый.

Ахуд ёмё фылдёр фёцёрай 

Лыггёнинаг 
фарст

Бёлццётты
хъаст 

Фехтовани

Рёсугъд уыд чызджытён сё архайд
Ивгъуыд сабат ёмё хуыцаубоны Дзёуджыхъёуы Хё-

дарцаты Асланы номыл уынджы цы Спортивон-цёттёгё-
нён центр ис, уым фехтованийё цыдысты Олимпиаг
хъёзтыты ёртё хатты фёуёлахизуёвёг, Советон Цёди-
сы спорты сгуыхт мастер Галинё ГОРОХОВАЙЫ номыл
турниры ерыстё.

